
					এই পাতাটির মুদ্রণ সংশোধন করা প্রয়োজন। 
Goo श्वश्चाि [६ध्यब
টাকার অধিক মাল যাওয়া চাহি । তাহার উপর ইংলণ্ডের লোকের অনেক টাকা ভারতবর্ষে খাটিতেছে, তাহার সুদ প্রতিবৎসর ইংলণ্ডে যাইতেছে । সেও নগদ যায় না জিনিসে যায় ; সুতরাং ভারতবর্ষে যদি ৪০ । ৪২ কোটী টাকার জিনিস আসে ত ভারতবর্ষ হইতে ৬০ কোটি টাকার জিনিষ যাইবে ; যখন বিলাতে পৌছছিবে তখন পথখরচ সমেত এই জিনিসের দাম ৬৪ কোটা টাকা হইবে । এই ৬৪ কোটি ভারত দিল, ইহা হইতে ইংলণ্ড হইতে আমদানীর দাম, ভারতবর্ষীয় গবর্ণমেণ্টের হোমচার্জেস ও বিলাতীয় টাকার সুদ সব প্রদত্ত হইবে। এক্সচেঞ্জ কম বেশী হওয়ার দরুণ ব্যবসায়ে ভারতবর্যায়দিগের লোকসান হইতে পারে কিন্তু এরূপ ব্যবসায়ের দরুণ ভারতবর্ষের এক্সচেঞ্জ লোকসান হয় নাই । ভারতবর্ষ ইংলণ্ডের উপর যত বিল রাখে ইংলগুেরও বিল, সেক্রেটরী অব ষ্ট্রেটের ড্রাক্টে ও অন্যান্য রকমে প্রায় ততই হইয়া উঠে সুতরাং ভারতবর্ষে ইংলণ্ডের উপর অধিক বিল থাকিলে যে এক্সচেঞ্জ গোলমাল ঘটিত তাহা আর ঘটে না, কারণ বাস্তবিক বিল উভয় দেশে সমান সমান আছে ।
অনেকে আবার বলিয়াছিলেন যে ভারতবর্ষে রূপা সস্ত হওয়ায় দরুণ এক্সচেঞ্জে লোকসান হইতেছে। ১৮৫১ সাল হইতে যখন সোণ বড়ই সস্ত হইতে আরম্ভ হইল, তখন ইউরোপীয় গবর্ণমেণ্ট সকল রূপার টাকা ভাঙ্গিয়া এসিয়ায় পাঠাইতে লাগিল । আবার ঠিক এই সময়েই ভারতবর্ষে বড় বড় রেলওয়ে স্থাপিত হইতে লাগিল । সমস্ত রেলওয়েই বিলাতের টাকায় তৈয়ারি, সুতরাং অনেক রূপা ঐ সময়ে ইংলগু হইতে ভারতবর্ষে আসে। ভারতবর্ষে রূপার টাকা চলিত সুতরাং রূপা পাঠানতেই রেলওয়ে কোম্পানীর সুবিধা হইতে লাগিল । রূপার দরকারও বিলাতে কম হইতে লাগিল। এইরূপে অধিক রূপা দেশে আসার দরুণ এদেশে রূপ সস্ত হইত, যদি যত রূপ আসিয়াছিল সমস্তই টাকা হইয়া চলিত। কিন্তু অনেক রূপ টাকা রূপে চলিতেছে না অনেক লোক টাকা পুতিয়া রাখিয়াছে। ব্যাঙ্কিং এখানে ভাল নাই সুতরাং এ দেশের লোক যাহা কিছু সঞ্চয় করে তাহা হয় গহনা গড়াইয়া রাখে না হয় পুতিয়া রাখে সুতরাং রূপ। যখন বাজারে অতিরিক্ত পরিমাণে না রহিল তখন রূপা সস্ত হইল কেমন করিয়া বলিব । আর এদেশে রূপা সস্ত হইলে জিনিস পত্রের দাম মহার্ঘ হইত তাহার সন্দেহ নাই, কিন্তু তাহ হয় নাই। অকাল তুর্ভিক্ষ পড়ার দরুণ যে সকল জিনিসের দাম মহাৰ্থ হইয়াছে মাত্র, তাহা ছাড়া আর সর্বত্র যে দাম ৫ । ৭ বৎসর ধরিয়া ছিল সেই দামই আছে স্বতরাং রূপা সস্ত হয় নাই। অতএব তুই চারি জন প্রধান সংবাদপত্রওয়ালা ৰে বলিয়াছিলেন যে জমির বাতিল রূপা কিনিয়া রাখিলে এক্সচেঞ্জে স্ববিধ হইৰে, তাহ ঠিক নহে। এরূপ কিনিলে এক্সচেঞ্জে একটু লাভ










[image: ]

[image: ]

'https://bn.wikisource.org/w/index.php?title=পাতা:বঙ্গদর্শন-ষষ্ঠ_খণ্ড.pdf/৬০৫&oldid=1724154' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৯:৩৬টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

